
 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 باشد ینم نیلزوماً نظر افغان جرمن آنلا سندهیدهٔ نویعق ،باشدیمضمون م ۀسندیمتن و شکل بدوش نو تیمسئوول

        
 ۳۰/۱۰/۳۲۰۲                  پوهندوی آصف بهاند 

 
 

 د ډاکتر سید شیراقا حرکت

 

 د علمي فرهنگي ژوند لنډ جاج

 برخه یمه رد 
 

 

په دې وروستیو وختو کې په افغانستان او د هغې د باندې ډېرې خپرونې خپرېـږي. هغه څوک چې په ایماندارۍ 
طرفه،  سرته رسوي، موږ یې هرکلی کوو. د دغو خپرونو په سرخطونو کې معمولاً لیکل کېـږي: بېسره دغه کار  

ازاده، مستقله، ملي، اسلامي او داسې نور. موږ ټولې دغه ډول پدیدې نسبي گڼو، ځکه د لومړۍ ورځې څخه وایو  
چې موږ هېڅکله بېطرفه نه یو. موږ ټاکلی او مشخص هدف، طرف او ارمان لرو. زموږ طرف د هرڅه د مخه  

گټې، منلي رسوم، عنعنات، عقاید او مقدسات او وروسته  زموږ گران هېواد افغانستان دی، افغان اولس، د هغوی ملي
المللي او عام انساني تعلقات او تعهدات دي چې په پوره ایماندارۍ سره به د هغې پلوي او دفاع کوو او  له هغې بین

 نور به هم دې کار ته اړباسو.
 ډاکتر شیراقا حرکت

 

 

 »داکتر سید شیر آقا »حرکت« شخصیت مهربان، دلسوز،

 عادل، اخلاصمند، علمی، فرهنگی، سیاسی و اکادمیک 

 بود و در نویسندگی توانایی و استعداد 

 خارق العاده داشت.« 

 )مولانا سعید افغاني( 

اړخونو لنډه رڼا واچوم چې پاس ما په نښه کړي  اوس به د ډاکترشېراقا حرکت د علمي ــ فرهنگي شخصیت پر هغو  

 وو:
 

 ــ ښوونکی حرکت: 
 

شیراقا حرکت د خپلو فرهنگي هڅو په ترڅ کې د ښونکي په توگه هم دنده ترسره کړېده. د زکړو تر بشپـړولو وروسته 
او په هوایي نظامي پوهنځي کې یې د وطن د نوي نسل د روزلو په موخه د استاد په  حرکت وطن ته راستون شو  

توگه دنده پیل کړه. د تدریس په جریان کې یې د خپلو مسلکي زدکړو په چوکاټ کې د »ایروډینامک او ډینامیک د 
هـ لمریز کال کې د ملي دفاع وزرارت په مطبعه کې چاپ او د لوستونکو    ۱۳۵۲پرواز« کتاب تالیف کړ چې په  

 لپاره د مطالعې لپاره وړاندې شو.
 

 ــ د تخنیکي علومو متخصص حرکت: 
 

هوایي پوهنتون کې په تخنیکي علومو کې په ډېرې مینې  ډاکتر حرکت خپلې لوړې زدکړې د اوکراین پلازمینې کیف  
سره په داسې حال کې پایته ورسولې چې په خپل مسلک کې یې د ډاکترۍ سور دیپلوم او طلا مډال هم ترلاسه کړل 

کړې تجربې په وطن کې عملاً د وطن د نوي نسل د روزلو او ابادۍ لپاره په وطني مینې او  او بیا یې خپلې زده
صادقانه ډول وکارولې. »ایروډینامک او ډینامیک د پرواز« نومی اثر یې په تخنیکي علومو کې د یوه غوره لیکل 

 شوي او چاپ شوي کتاب نوم دی.

 ــ فلسفي حرکت: 
 

څنگه چې د ډوکتور حرکت په بیوگرافۍ کې راغلي دي چې ده په ټولنیزو علومو کې د زیاتو معلوماتو د لاسته راوړلو 
کاله زدکړو وروسته، اعلی درجه دیپلوم په خاطر، د اوکراین د ټولنیزو علومو په دولتي پوهنتون کې شامل او تر دوه

 ترلاسه کړ او بیا یې په همدې برخه کې کتابونه هم ولیکل چې دا یې غوره بېلگې دي: 
 

 ــ سیاسي فلسفه، چاپ،
 

 ــ د عینیت فلسفه، چاپ،
 

 ــ فلسفهٔ عینیت، چاپ
 

 لوی تکوین او دیالکتیک فلسفه. ــ حرکت، د 
 

 ــ لیکوال حرکت: 
 

ښاغلي حرکت د خپلو علمي فرهنگي هڅو په ترڅ کې خپلې ټولې تجربي په لیکلې بڼه هم خپلو مخاطبیتو ته د مقالو  
او کتابونو په بڼه وړاندې کړي دي او په دې ډول یې د قلم په برخه کې هم د خپل مسلک او وطن حق ادا کړی دی.  

 ڼې مقالې راپاتې دي. دغه یې د څو کتابونو نومونه دي:له ښاغلي حرکت نه په بېلابېلو برخو کې څو علمي اثار او گ
 
 ایروډینامک او ډینامیک د پرواز، چاپ،ــ 
 

 ــ سیاسي فلسفه، چاپ،
 

 ــ د عینیت فلسفه، چاپ،
 

 ــ فلسفهٔ عینیت، چاپ
 

 ــ حرکت، د لوی تکوین او دیالکتیک فلسفه. 
 

ډاکتر حرکت پر اثارو ځکه څه نه لیکم چې فلسفه او تخنیک زما مسلک نه دی، هیله ده چې د ده پر اثارو باندې  زه د 
 مسلکې لیکوالان او نقادان لیکنې او نقد وکړي.

 
 ــ ژورنالست حرکت: 

 
ښاغلي شیراقا حرکت د »حرکت« اخبار د مؤسس او مسؤل مدیر په توگه، د دې اخبار په خپرولو سره، رسماً د 
ژورنالیزم په ډگر کې پل کېښود او د خپلو افکارو او مرامونو د خپرولو، د افغانستان په باب د علمی فرهنگي او... 

جرمني له ایسن ښار څخه خپور کړ.د دې اخبار مسایلو د رسولو په غرض یې د »حرکت« دوه میاشتنی اخبار د  
 ام میلادی کال می میاشت( کې خپره شوه.  ۲۰۰۴هـ ش کال په ثور میاشت ) ۱۳۸۳لومړۍ گڼه د 

په خپله ډاکتر شیراقا حرکت د دې اخبار په باب خبرې کړې دي او د اخبار موخه، کړنلاره او پالیسۍ یې داسې بیان  
 کړي دي: 

 

»حرکت د یوې خپرونې نوم دی چې د مطبوعاتي نړۍ په ورشو )کې( قدم ږدي. دغه نوم که پرون د شخصي یا  
کورني تخلص، نن د خپرونې د نوم او سبا ته د محترمو پوهانو او عالمانو په شریکه هڅه په نوي فلسفي فکري  

 محور، نوي علمي څېـړنیز میتود او یا نوي فلسفي مکتب بدلېـږي.
 

په ټولو حالاتو کې د دغه فلسفي ــ فزیکي مقولې لوی جهاني تکویني ماهیت تل په نظر کې و او اوس هم په دې عقیده  
یو چې حرکت د نوي فلسفي طرز تفکر نوم دی چې ټولې پدیدې او واقعیتونه یواځې د علمي منطق، استدلال او  

څېـړي او د تل د پاره په علمي اصولو او قوانینو باور    مناسبتونو له مخې پرته د ذهنیگریو، په پوره امانتدارۍ سره
 لري او ورته وفاداره پاتې کېـږي... 

 

د »حرکت« خپرونه چې ټول علمي، سیاسي، ټولنیز او اقتصادي مسایل به په عام ډول علماً څېـړي، خو په خاص  
 ډول به د نوي فلسفي فکري نظر لار تعقیبوي؛ نو ځکه یې د حرکت په نامه نوموو. »حرکت« نوی تېزس دی...

 

په دې وروستیو وختو کې په افغانستان او د هغې د باندې ډېرې خپرونې خپرېـږي. هغه څوک چې په ایماندارۍ سره  
طرفه، ازاده،  دغه کار سرته رسوي، موږ یې هرکلی کوو. د دغو خپرونو په سرخطونو کې معمولاً لیکل کېـږي: بې

مستقله، ملي، اسلامي او داسې نور. موږ ټولې دغه ډول پدیدې نسبي گڼو، ځکه د لومړۍ ورځې څخه وایو چې موږ 
هېڅکله بېطرفه نه یو. موږ ټاکلی او مشخص هدف، طرف او ارمان لرو. زموږ طرف د هرڅه د مخه زموږ گران  

افغان اولس، د هغوی ملي افغانستان دی،  گټې، منلي رسوم، عنعنات، عقاید او مقدسات او وروسته له هغې هېواد 
المللي او عام انساني تعلقات او تعهدات دي چې په پوره ایماندارۍ سره به د هغې پلوي او دفاع کوو او نور به هم بین

 دې کار ته اړباسو. 
 

د ازادۍ، استقلال او ملي موقف  په باره کې زموږ نظر دا دی چې د قضا او قدر د عام قانون له مخې، مطلق مختار 
او مطلق مجبور وجود نه لري او هراولس، هردولت او هرڅوک پرته له امتیاز څخه مجبور او مکلف دي یو شان 

المللي عامه نظم، منل شوو تعهداتو، قوانینو او نورماتیفونو ته غاړه کښېـږدي، د سرغړونو په صورت کې به  بین
 زمونږ دریز د همیش د پاره متقابل وي.

 

المللي اصولو او قوانینو په نظر کې المللي تناسب په سیالۍ کې به زمونږ موضیعگیري د تل د پاره د بیند ملي او بین 
 نیولو سره ــ سره د ملي موقف څخه د کلکې دفاع په طرف وي.

 

اسلام زموږ د افغانانو او د یوه میلیارد څخه زیاتو مسلمانانو برحق دین دی. په هغې پابند او کلک معتقد یو. د نورو  
وما علیناالاالبلاغ ادیانو د پلویانو درناوی کوو او په مقابل کې یې د جبر او زور استعمال روا نه بولو او یواځې د  

سترگتوب سره تروریزم، بنیادگرایي او یا بل هرډول  اصل او حکم ته معتقد یو، خو هغه څوک چې په ناروا او سپین
خرافات د اسلام د نوم سره تړي او په دې بهانه خپل ناروا سیاسي اهداف پرمخ بیایي زموږ د پاره هېڅکله د منلو وړ 

 ندي او په دې باره کې سپیناوی خپله ملي او اسلامي دنده بولو.
 

اتفاقۍ چې د مغرضو هېوادونو او د هغوی د بړېڅو  موږ افغانستان د ټولو افغانانو گډکور بولو او کومې دوښمنۍ او بې
له خوا د ورونو قومونو ترمنځ ایجاد شوي د هغې د له منځه وړلو او د ورورۍ د باوري فضا د رامنځته کولو د پاره  

 به هڅې کوو.
 

افغان اولس خوشبختي، پرمختگ او پایښت په ملي وحدت کې دی، هغه به د سترگو موږ په دې کلک باور لرو چې د  
 المللي منل شوو اصولو له مخې په پوره ایماندارۍالافغاني او بیند کسي په څېر د بین 

 او تقوا سره ساتو. 
 

المللی قوانینو او اصولو سره سم سیال مناسبات او موږ د گاونډي، اسلامی او د نړۍ د ټولو هېوادونو سره د بین
المللي مسؤلیت او دین گڼو او د مقابل لوري څخه  دوستي غواړو او په دغه اصولو پابندي خپل ملي، اسلامي او بین

 هم همدغه ډول تقاضا لرو. 
 

المللي منل شوو قوانینو، اصولو، تعهداتو، منشورونو، پرېکړو... باندې د ټولو لویو او وړو هېوادونو یو  موږ په بین
وړلو او نړیوالې سولې د تامٔین عمده او  المللي نیکو اړیکو، د تروریزم له منځه شان پابندي غواړو او دا کار د بین
 اساسي اصل او یواځینی ضامن گڼو. 

 

دا خپرونه به په عمده ډول په پشتو او دري ژبو خپرېـږي او تناسب به یې یواځې په دې پورې اړه ولري چې څوک 
څومره او په کومه ژبه خپلې لیکنې کوي او موږ ته یې سپاري . هغو لیکوالانو ته چې زمونږ فکري لار په خپلو  

رې ته رهنمایي کوي، مخکې له مخکې کورودانی وایو  لیکنو کې په نظر کې نیسي او یا په انتقادي ډول مونږ سمې لا
 او د زړه له کومې مننه ورڅخه کوو.« 

 

ز کال،  ۲۰۱۱ل/  ۱۳۹۰ځای: اسددانش مطبعه، کابل، لومړی چاپ،  )حرکت، ډاکتر سید شېراقا، د عینیت فلسفه، چاپ
 مخونه( ۵۵ــ  ۵۱

 نوربیا 

